
[bookmark: _GoBack]ЦИФРЛЫҚ ТРАНСФОРМАЦИЯ БІЛІМ БЕРУ ЖҮЙЕСІНЕ КӨПТЕГЕН ЖАҢА МҮМКІНДІКТЕР БЕРЕДІ
Цифрлық трансформация білім беру жүйесіне көптеген жаңа мүмкіндіктер мен өзгерістер алып келді. Қазіргі таңда мектебімізде цифрлық құралдармен қамтамассыздануы жақсы деген ойдамын. Өйткен сыныптардың 70 % сенсорлы тақталармен және кең жолақты интернетпен қамтылған  және білім беру процесінде белсенді қолданып келеміз. Ал цифрлық технологияларды жаратылыстану бағытындағы сабақтарда қолдану оқушылардың сабаққа қызығушылығын арттыра түсті. Мысалы, биология сабағында MAZAIK 3D  білім беру қосымшасын қолдану арқылы көптеген жануарлардың немесе адам организміндегі құбылыстарды анимация ретінде көруге және сол процесті түсінуге мүмкіншілік береді. Яғни құрбақаның үшкі құрылысын түсіну үшін оны соймай ақ 3D анимациядақ талыққанды көруге болады. MAZAIK 3D-ні сабақта қолдану арқылы біз оқушыладың оқуға деген қызығушылығын арттырып қана қоймай білім беру сапасын да арттырамыз. Оқушылардың оқу материалына деген қызығушылығы артады, олардың белсенділік деңгейі көтеріледі, тақырыптарды жеңіл түсіндіруге және оқушылардың шығармашылық қабілеттерін дамытуға көмектеседі деген түйінге келдім. Сонымен қатар, MAZAIK 3D бағдарламасы әрбір оқушыға бағдарланға жеке оқу бағдарламасын ұсына алады, сондықтан білім алу процесін анағұрлым тиімді етеді. Оқушылардың сабақта алған білімдерін есте сақтау және пайдалану қабілеті де артады деген ой түйдім. 
SAMR моделін сабақта жаңа технологияны қолданудың кезеңдерін көрсетеді, сондықтан осы моделді қолдану тиімді деп санаймын. Дәстүрлі құралдарды қарапайым ауыстырудан бастап оқытудың жаңа формаларын құруға дейін SAMR моделінің әрбір деңгейі өз артықшылықтары мен қиындықтарын көрсетеді. Бұл технологияларды сабақтарға қалай енгізу керектігін, оқытудың сапасын арттыру және оны оқушылар үшін қызықты және тиімді ететін жолдарын түсінуге  мүмкіндік беретіндіктен осы модельді енгіземін. Трансформацияның тағы бір бағыты ол жасанды интеллектті(ары ғарай ЖИ) білім беруде қолдану болып табылады. Қазіргі таңда бұл бағыт бойынша жұмыстар енді қолға алынып жатыр. ЖИ-тің білім беру саласына берері көп деп ойлаймын. Ресурстардан оқып, маған ұнағанының бірі MAGICSCOOL.IA сайты. Бұл сайтта ЖИ  көмегімен сабақты қызықты әрі оқушыларға тиімді сабақ құрастыруға болады. Мысалы Сізде youtube каналыңызда видеоңыз бар дерлік. Сол видеоны балаларға көрсеткен соң  сабақты қорытындылау үшін осы сайттағы видеодан тест құрастырып беретін функциясын таңдасақ, сайт бізге оқушылардың деңгейін ескере отырып тест сұрақтарын құрастырып береді, яғни мұғалімнің жұмысын оңтайландыратынын түсіндім. Дегенмен бұл әдіс ЖИ-ті пайдаланудың көптеген тәсілінің бірі екенін білемін. Менің ойымша болашақта ЖИ-ті пайдалану аясы кеңейеді. Білім саласында оқушылардың күшті және әлсіз жақтарын анықтауда қолданылады деп ойлаймын. Алайда, бұл технологияны пайдалану барысында ақпараттық қауіпсіздікке үлкен көңіл бөлу қажет. Өйткені қауіпсіздік шараларын сақтау арқылы оқушылардың және мұғалімдердің мәліметтерін қорғап, ЖИ-тің тиімділігін арттыру көшбасшы ретінде менің басты міндеттерімнің бірі деп санаймын. Қазіргі таңда ақпараттық қауіпсіздікті қамтамасыз ету мақсатында мектептің интернетіне мемлекеттік техникалық қызмет тарапынан «Интернет желісіне қолжетімділіктің бірыңғай шлюзі» қызметі орнатылып, оқушыларды және мұғалімдерді интернетті қауіпсіз қолдануға мүмкіндік беріп отыр. Дегенмен әрбір оқушы мен мұғалім ақпараттық қауіпсіздік мәдениетін меңгеріп, оны күнделікті өмірде қолдануы тиіс.
Дегенмен, айта кетсем цифрлық трансформалауды енгізуде  ішкі және сыртқы факторлы кедергілер болуы мүмкін. Оның ішінде мұғалімнің өзгеріске деген ішкі уәжі, техниканың жетіспеушілігі, интернет жылдамдығының төмендігі және тағы да басқа қиындықтар болуы мүмкін. Сол кезде менің көшбасшы ретіндегі міндетім цифрлық техникаларды қамтамасыз ету, мұғалімдер мен оқушыларға трансформацияның тиімділігін түсіндіріп, ішкі және сыртқы уәжін ояту болып табылады. Мектептің даму жоспарын жасаған кезде осы қажеттіліктерді ескере отырып жасадым.
Қорыта айтқанда, цифрлық трансформация білім беру процесін жаңғыртуға және дамытуға зор ықпал етеді. Мен көшбасшы  ретінде бұл өзгерістерді қабылдап, және енгізу арқылы мектеп ұжымының кәсіби өсуіне де ықпал етеді деп сенемін. Алдағы уақытта да цифрлық құралдарды тиімді пайдалану, оқушыларымыздың білім сапасын арттыруға үлкен септігін тигізеді деп сенемін. 

